
Pou Piblikasyon Imedyat: 6 mas 2013 

GOUVÈNÈ CUOMO AKEYI PRÈSKE $200 MILYON DOLA NAN FINANSMAN FEDERAL POU 

ADMINISTRASYON TRANSPÒ METWOPOLITEN POU SEKOU AKÒZ OURAGAN SANDY 

 

Jodi a, Gouvènè Andrew M. Cuomo te akeyi anons prèske $200 milyon dola nan finansman federal nan 

Administrasyon Transpò Federal (FTA) ak Ajans Federal pou Jesyon Ijans (FEMA) pou ede Administrasyon 

Transpò Metwopoliten (MTA) avèk Sekou akòz Sipè-Ouragan Sandy. $193,1 milyon dola nan finansman 

total gen ladan premye ranbousman nan FTA pou depans Transpò Komen Vil New York, Wout 

Chemennfè Long Island, ak Chemennfè Metro-North te fè pandan preparasyon pou ouragan an jiska 29 

janvye. Finansman an gen ladan tou anpil milyon dola pou rebati pon ak tinèl MTA ak plizyè lòt 

enfrastrikti. Se premye seri finansman MTA te resevwa pou ede jwenn sekou apre Ouragan Sandy epi 

pou rebati pi solid.  

$141,6 milyon dola pou Transpò Komen Vil New York 

 

MTA jwenn $141,6 milyon dola nan finansman enpòtan nan nouvo Pwogram Sekou pou Ijans nan 

Transpò Piblik Administrasyon Federal pou Transpò Komen pou ede repare, rekonstwi ak ranplase 

ekipman ak enstalasyon Transpò Komen Vil New York MTA ki te domaje anpil.  

 

Lajan an ap sèvis pou depans ki asosye avèk preparasyon anvan ouragan an nan sistèm tren, otobis ak 

Chemennfè Staten Island tankou plasman sak sab, kouvèti ayerasyon, ak netwayaj dren. Lajan FTA ap 

peye tou pou premye travay kapital ak reparasyon ki nesesè nan Coney Island Yard, ki te domaje anpil 

nan inondasyon akòz ouragan an. Nouvo motè entèriptè ki nesesè pou enstale ak 30 entèriptè ray ki 

nesesè pou teste epi pou mete nan sèvis ankò. Lajan an ap sèvi tou pou depans plasman yon “pon 

otobis” ki te bay sèvis navèt nan otobis pou kliyan yo ant pwent lès Manhattan ak twa (3) estasyon tren 

Brooklyn nan dat 1ye novanm 2012. Finansman an ap sèvi tou pou depans pou premye aplikasyon ak efò 

konsepsyon pou travay reparasyon siplemantè, tankou travay nan tib anba rivyè, ranplasman siyal 

anklanchman ak reparasyon ekipman liy tankou izin ki gen vantilatè ak sal ponp yo. Travay sa a, ki se pati 

yon pi gwo pwogram reparasyon kapital ki nesesè pou redrèsman total apre Sipè-Ouragan Sandy, ap 

bezwen angajman pou finansman pidevan. 

 

Gouvènè Cuomo di konsa, “Lajan federal sa a pral ede fè depans pou preparasyon anvan ouragan an ak 

premye travay redrèsman ki te fè li posib pou MTA repare sèvis yo san pèdi tan apre ouragan an. Aksyon 

rapid FTA pral ede rebati enfrastrikti transpò komen nou ki frape epi pou repare sèvis konplè a pou anpil 

milyon pasaje ki depannde MTA chak jou.” 

 

Direktè Pwovizwa MTA, Thomas F. Prendergast, di konsa, “Anvan kòmansman Ouragan Sandy, objektif 

nou se te pou repare sèvis la san pèdi tan epi an sekirite, epitou nou te kapab fè sa. Lajan federal sa a ap 

rive lwen pou ede MTA peye pou premye depans ki asosye avèk efò sa a. Men pifò travay la rete epi n ap 

kontinye travay nan pwochen seri amelyorasyon yo, pou fè kèk kontra pou pwojè ki enpòtan pou kliyan 

nou yo ansanm avèk reparasyon sèvis la nèt nan estasyon Rockaways ak nan estasyon South Ferry.” 

 

$17,9 Milyon Dola pou Repare yon Liy Tren nan Rockaways 

 

Finansman $141,6 milyon dola pou Transpò Komen Vil New York gen ladan $17,9 milyon dola pou 

premye travay pou repare gwo domaj nan liy tren A ki nan Rockaways, pati ki te domaje pandan 

Ouragan Sandy. Ouragan Sandy te domaje yon distans 3,6 mil liy A ant Howard Beach ak seksyon 

Queens Rockaways lè radmare te fè anpil dega nan griyaj ak balans an wòch, te jete anpil tòn debri sou 

ray ak platfòm yo, kase kab epi kite tout sistèm siyal la anba dlo. Yo prevwa liy A pral re-louvri nan sezon 

lete 2013.  

 

Gouvènè Cuomo di konsa, “Dega ki fèt nan Rockaways te fòse plis pase 30.000 pasaje tren yo jwenn lòt 

mwayen chak jou pou deplase, epi tank nou kapab repare tren A pi  vit pou yo, tank l ap pi bon. Nou ta 

dwe rekonèt efò Sekretè Transpò  Ray LaHood ak Administratè FTA Peter Rogoff pou kòmanse itilizasyon 

finansman enpòtan an pou repare sistèm transpò sa a ak lòt sistèm transpò enpòtan ki domaje nan 

Ouragan Sandy.” 

 

$20,9 Milyon Dola pou Chemennfè Long Island 

 

Administrasyon Federal Transpò Komen te bay MTA yon sibvansyon $20,9 milyon dola pou ranbouse 

Chemennfè MTA Long Island pou premye depans preparasyon yo epitou pou redrèsman apre Ouragan 

Sandy. Pandan Ouragan Sandy, LIRR te sispann sèvis la, yo te deplase plis pase 1.000 otoka nan zòn ki 

wo, yo te jwenn anpil santèn pasaj a nivo sou yon distans 700 mil chemennfè epi yo te pwoteje 

pwopriyete ki ba kont inondasyon. Lè ouragan an fin pase, ekip LIRR te travay san pran souf pou retire 

plis pase 600 pyebwa ak poto limyè, bato ak lòt debri nan pasaj yo; pou repare chemennfè ki te domaje 

nan inondasyon, epitou pou repare twazyèm ray yo, entèriptè yo ak siyal yo; epitou pou repare plis pase 

20 sou-estasyon elektrik ki te inonde ak domaje nan ouragan an. Premye sèvis limite a te repare nan de 

(2) apre Ouragan Sandy te frape. LIRR ap travay avèk FTA pou jwenn ranbousman pou pifò domaj 

enfrastrikti akòz ouragan an, ki te fèt lè dlo sale kowozyon te inonde tinèl East River yo, West Side Yard, 

Long Island City Yard ak Long Beach Branch. 

 

Gouvènè Cuomo di konsa, “Wout Chemennfè Long Island te pran mezi ekstrawòdinè pou kenbe 

ekipman li yo san domaj anvan ouragan an, pou evalye domaj pandan ouragan an te pase nan Long 

Island epi pou kòmanse reparasyon sèvis tren an sèlman de (2) jou apre. FTA te kòmanse travay enpòtan 

nan bay finansman federal pou ranbouse LIRR pou efò enpòtan li yo.” 

Prendergast di konsa, “Finansman sa a enpòtan pou ede LIRR jwenn redrèsman finansye apre kèk 

depans yo te fè akòz Ouragan Sandy. N ap chèche jwenn chak dola ki disponib pou ranbouse LIRR pou 

depans apre Ouragan Sandy. Nou di Gouvènè Cuomo mèsi pou kalite dirijan li sou pwoblèm sa a.” 

 

$14,9 Milyon Dola pou Chemennfè Metro-North 

 

MTA ap resevwa $14,9 milyon dola nan Administrasyon Federal Transpò Komen pou kòmanse 

ranbousman pou MTA Metro-North Railroad pou depans pou preparasyon, pou repons pou ijans ak 

reparasyon sèvis apre Sipè-Ouragan Sandy. Yo afekte $2,7 milyon dola pou pòsyon Liy New Haven 

Metro-North Connecticut. Pwogram Sekou pou Ijans nan Transpò Piblik FTA ap sèvi pou depans $11,2 

milyon dola depans fonksyònman Metro-North ki fèt pou prepare pou ouragan an, pou fè reparasyon 

imedyat epitou pou bay sèvis la ankò. Finansman federal la ap ranbouse Metro-North pou deplase 

ekipman pou mete yo kote ki pwoteje, pou plen ak mete sak sab yo, pou operasyon tès ak tren patwouy, 

pou netwaye vwati pou reparasyon sèvis la, pou evalye sekirite a ak kondisyon anviwònman an, epitou 

pou bay dènye enfòmasyon pou kliyan yo pandan tout ouragan an ak annapre, Finansman FTA gen ladan 

tou yon lòt $3 milyon dola pou repare 17 otoka ak sèt (7) lokomotiv ki domaje nan dlo inondasyon, ak 

$720.000 dola pou retire pyebwa ki tonbe, domaje ak menasan ki toupre enfrastrikti enpòtan sou 

distans anpil mil pasaj la.  Metro-North ap travay avèk FTA pou jwenn ranbousman pou envestisman 

kapital alontèm ki nesesè pou repare enfrastrikti Liy Hudson nan kondisyon li te ye anvan ouragan an, 

tankou reparasyon litoral ak pasaj la ak enfrastrikti kouran elektrik la, siyal ak kominikasyon. 

 

Gouvènè Cuomo di konsa, “Metro-North se pi gwo chemennfè pou vwayaj nan Lamerik, epi aksyon li yo 

pou pwoteje flòt ak repare sèvis la apre ouragan ki te fè plis dega nan istwa li te enpòtan pou redrèsman 

New York apre ouragan an. Finansman federal sa a enpòtan pou kòmanse ranbousman chemennfè a 

pou depans enpòtan li te fè nan travay sa a.” 

 

Prendergast di konsa, “Ranbousman sa a rekonèt kokennchenn efò anplwaye Metro-North yo te travay 

san pran souf pou fè pou prepare pou ouragan an epi pou pwoteje chemennfè a. Nou gen rekonesans 

paske FTA te aji tèlman rapid pou kòmanse fè chemennfè a okonplè pou efò li yo.” 

 

$3 Milyon Dola pou Pon ak Tinèl yo 

 

MTA pral resevwa $3 milyon dola nan lajan rapid nan Ajans Federal pou Jesyon Ijans pou travay nan sèt 

(7) pon ak de (2) tinèl li yo. Apeprè $2,7 milyon dola nan lajan FEMA prale pou depans ki asosye avèk 

dezidratasyon Hugh L.  Carey (ansyen Brooklyn-Battery) ak tinèl Queens Midtown, ki te inonde ansanm 

avèk apeprè 72 milyon galon dlo jòn ak dlo lwil lè Ouragan Sandy te frape nan dat 29 oktòb. Rès 

$351.611 dola pral sèvi pou fè depans ki asosye avèk poto limyè ki tonbe, pano, pyebwa ak domaj nan 

bilding sèvis ak enfrastrikti pòs peyaj nan nèf sant yo. Pon ak Tinèl MTA ap travay avèk FEMA pou 

kontinye ranbousman pou rès depans sekou pou ijans apre Ouragan Sandy, ak depans ki asosye avèk 

reparasyon pèmanan yo. Nan Hugh L. Carey Tunnel ak nan Queens Midtown Tunnel, kèk travay pasyèl 

pwovizwa dwe toujou fèt oswa fin fèt men poko finanse. 

Gouvènè Cuomo di konsa, “Nou te wè kijan New York te soufri lè toulède tinèl Hugh L. Carey ak Queens 

Midtown te anpàn apre Ouragan Sandy, epitou nou te wè gwo kantite travay MTA Bridges and Tunnels 

te fè pou louvri yo ankò. Men travay la lwen pou fini. Lajan sa a reprezante yon premye angajman 

enpòtan FEMA pran, epitou l ap ede asire koneksyon transpò enpòtan sa yo repare.” 

 

Prendergast di konsa, “Nou gen rekonesans pou sipò Gouvènè a kontinye bay pou retounen koneksyon 

transpò enpòtan sa yo nan kondisyon yo te ye anvan Ouragan Sandy. Tinèl sa yo te domaje nan 

inondasyon nan plafon, epi se yon defi pou eseye ak fè reparasyon konplèks ki gaspiye tan sa yo pandan 

n ap kontinye deplase yon mwayèn 119.000 veyikil ladan yo chak jou.” 

